
ABSTRAK /  ABSTRACT – ( ALL HEADERS -Times New Roman 12)

Kajian ini bertitik tolak daripada tinjauan awal melalui analisis ujian, refleksi RPH dan maklumbalas soal selidik pembelajaran yang mendapati walaupun 86.7% pelajar berminat belajar Biodiversiti tetapi 81.3%, pelajar bermasalah dengan istilah baharu yang perlu dipelajari, 75% menghadapi maslah pengurusan masa yang merujuk kepada peruntukan masa mempelajari topik ini yang singkat, 75% sukar mengingati konsep, dan 50% tidak biasa dengan organisma yang dipelajari. Oleh yang demikian, kajian tindakan ini dilaksanakan bertujuan meningkatkan penguasaan konsep, motivasi dan kemahiran berfikir pelajar dalam topik Biodiversiti melalui pelaksanaan aktiviti interaktif Flipped Classroom. Menerusi kajian ini juga pengkaji menilai kekuatan dan kelemahan pelaksanaan aktiviti interaktif Flipped Classroom dalam PdPc Biologi. Seramai 39 orang pelajar semester 2 subjek Biologi SB025 di Kolej Matrikulasi Perak terlibat dalam kajian. Data kajian dikumpul melalui ujian, senarai semak pemerhatian dan soal selidik pembelajaran. Analisis dapatan menunjukkan penguasaan pelajar dengan min 95.7 dalam kitaran 1 dan meningkat kepada 97.4.0% dalam kitaran kedua. Dapatan menunjukkan 95-100% pelajar bersetuju bahawa aktiviti interaktif “Flipped Classroom” membantu mereka memahami konsep, mengingat, berfikir, berasa seronok serta berkeyakinan dalam pembelajaran. 100% pelajar dapat membentuk peta minda yang tepat mengenai konsep Biodiversiti. Justeru itu, pengkaji yakin bahawa kaedah “Flipped Classroom” ini dapat meningkatkan penguasaan konsep,  motivasi dan kemahiran berfikir pelajar dalam topik Biodiversiti.  
   
Kata kunci: Flipped Classroom, konsep biologi, motivasi, peta minda, Biodiversiti

  (ALL CONTENT – TIMES NEW ROMAN 11)

1.0 PENGENALAN  / INTRODUCTION

Pelan Pembangunan Pendidikan Malayisa memberi penekanan utama kepada aspek kemenjadian pelajar dalam segala aspek bukan sahaja dari segi kognitif malahan melibatkan aspek kepimpinan dan kemahiran berfikir. Pengajaran dan pembelajaran STEM merupakan satu pendekatan yang diutarakan yang mana ianya melibatkan pengaplikasian pengetahuan, kemahiran dan nilai STEM untuk menyelesaikan masalah dalam konteks kehidupan harian, masyarakat dan alam sekitar. Pendekatan ini menggalakkan pelajar menyoal dan meneroka persekitaran melalui inkuiri serta menyelesaikan masalah yang berkaitan dengan dunia sebenar dalam usaha membudayakan amalan STEM. Proses pembentukan kemenjadian pelajar ini menuntut warga pendidik agar sentiasa merefleksi diri dan berusaha secara berterusan dalam meningkatkan kualiti pengajaran dan pembelajaran. Pembelajaran berkesan sudah pastinya merupakan matlamat utama dalam setiap sesi pengajaran yang dilaksanakan oleh warga pendidik. Sesi pengajaran dan pembelajaran yang berkesan mampu mendorong peningkatan motivasi pelajar, kemahiran berfikir dan mendorong pembelajaran sepanjang hayat. 

Refleksi Pengajaran dan Pembelajaran / Reflection on Teaching and Learning
Mengimbau kembali aktiviti pengajaran dan pembelajaran bagi topik Biodiversiti yang telah dijalankan, sering kali mencetuskan kerisauan pengkaji. Kerisauan ini berasaskan bahawa topik Biodiversiti ini mempunyai litupan yang sangat luas meliputi kepelbagaian dan pengelasan organisma bagi enam Kingdom utama dalam Biologi dimulai dengan Kingdom Archae, Eubacteria, Protista, Fungi, Plantae dan Animalia. Pelajar bukan sahaja perlu menguasai cara pengelasan, bahkan perlu mengetahui ciri-ciri setiap Kingdom dan seterusnya menghubungkaitkannya dengan proses evolusi bagi kemandirian sesuatu organisma. Perbincangan dalam kalangan pensyarah seringkali mengutarakan permasalahan yang dihadapi pelajar dalam aspek mengingat, memahami konsep abstrak dan menghubungkaitkan konsep. Kesukaran memvisualisasi konsep abstrak dan kesukaran mengingat ini seterusnya menyebabkan motivasi yang rendah dalam kalangan pelajar semasa mempelajarai topik ini. Masalah penguasaan dan motivasi bagi topik Biodiversiti ini juga telah dilaporkan dalam kajian berkaitan pengajaran dan pembelajaran Biodiversiti ini telah dilaksanakan oleh Panula, Jeonen, Lemmety dan Pauna (2018) yang telah menjalankan analisis terhadap 317 artikel saintifik antarabangsa yang diterbitkan dari tahun 2000 sehingga 2018. Analisis terhadap pendekatan pengajaran dan pembelajaran mendapati pelbagai kaedah pengajaran digunakan oleh pendidik bagi menyampaikan pengajaran berkaitan Biodiversti diantaranya kajian lapangan, kuliah dan lawatan. Kajian tersebut juga menekankan pembelajaran secara hands on diperlukan bagi meningkatkan keberkesanan pengajaran Biodiversiti.
Pernyataan Masalah dan Fokus Kajian  / Problem Statement and Research Focus
Berdasarkan refleksi masalah pengajaran dan pembelajaran topik Biodiversiti, rujukan laporan prestasi calon dan perbincangan dalam kalangan pensyarah didapati terdapat permasalahan yang perlu diatasi bagi meningkatkan keberkesanan PdPc topik Biodiversiti ini. Bagi mengesahkan kewujudan masalah daripada persepsi pelajar satu soal selidik telah ditadbir kepada 32 orang pelajar Biologi Program Satu Tahun di Kolej Matrikulasi Perak. Dapatan soal selidik maklumbalas pelajar didapati pelajar 86.7% pelajar minat mempelajari Biodiversiti berbanding 13.3% yang tidak berminat. Walaupun pelajar berminat mempelajari Biodiversiti, masalah utama pembelajaran Biodiversiti adalah telalu banyak istilah baharu yang perlu dipelajari yang dipersetujui oleh 81.3% pelajar, 75% mengalami masalah pengurusan masa yang merujuk kepada peruntukan masa pendek bagi mempelajari topik ini, 75% pelajar sukar mengingat, dan 50% berpendapat masalah berpunca daripada keadaan pelajar yang tidak biasa dengan organisma yang dipelajari.  
Kebanyakan pelajar juga didapati hanya menghafal fakta dan konsep baharu tanpa melibatkan penggunaan tahap kognitif peringkat tinggi. Respons pelajar dalam maklumbalas soal selidik ini juga selaras dengan pemerhatian penyelidik terhadap penglibatan pelajar didalam melaksanakan aktiviti dan sesi soal jawab di dalam kelas. Pelajar didapati agak pasif dan seringkali tidak mampu menjawab soalan-soalan yang melibatkan kemahiran berfikir aras sederhana dan tinggi. Justeru itu, penyelidik berpendapat tindakan pembetulan sangat diperlukan bagi menangani masalah ini. Pelajar perlu diberi pendedahan terhadap lapangan sebanyak mungkin. Aktiviti PdPc di dalam kelas perlu dipastikan berkesan dan pelajar perlu mengaplikasi kemahiran berfikir agar segala maklumat dan konsep dikuasai secara mendalam.



Objektif dan Soalan Kajian / Objectives and Research Questions
Berasaskan fokus kajian, objektif umum kajian adalah meningkatkan penguasaan konsep, motivasi dan kemahiran berfikir pelajar melalui pelaksanaan Flipped Classroom. 

Manakala objektif khusus yang dirangka adalah seperti berikut:
i. Meningkatkan penguasaan konsep Biologi melalui pelaksanaan  aktiviti interaktif Flipped Classroom.
ii. Meningkatkan motivasi pelajar melalui pelaksanaan  aktiviti interaktif Flipped Classroom
iii. Menilai kekuatan dan kelemahan pelaksanaan aktiviti interaktif Flipped Classroom dalam pengajaran dan pembelajaran Biologi.

Berdasarkan objektif kajian yang ditetapkan empat soalan kajian telah diutarakan seperti berikut:
i. Adakah pelaksanaan aktiviti interaktif Flipped Classroom dapat meningkatkan penguasaan konsep Biologi?
ii. Adakah  pelaksanaan  aktiviti interaktif Flipped Classroom dapat meningkatkan motivasi pelajar?
iii. Apakah kekuatan dan kelemahan pelaksanaan aktiviti interaktif Flipped Classroom dalam pengajaran dan pembelajaran Biologi?

2.0	METODOLOGI  / RESEARCH METHODOLOGY

Intervensi/Strategi Tindakan  Interventions

Berfokus kepada aktiviti interaktif Flipped Classroom dimana pelaksanaan PdPc yang mengoptimumkan sesi bersemuka bersama-sama pensyarah agar pembelajaran berkesan maka tindakan telah dilaksanakan secara Flipped Classroom yang ditunjukkan dalam Rajah 2. Rajah 2 menunjukkan pelaksanaan aktiviti Flipped Classroom dan perkaitannya dengan aktiviti berdasarkan aras kognitif pelajar. 

Rajah 1: Pelaksanaan Flipped Classroom


Peserta Kajian / Participants

Seramai 39 orang pelajar semester 2 subjek Biologi SB025 di Kolej Matrikulasi Perak terlibat dalam kajian.

Instrumen/Strategi Penilaian  / Assessment Instruments/Strategies

Data dikumpul sepanjang pelaksanaan pengajaran dan pembelajaran. Kaedah pengumpulan data dilakukan daripada markah pelajar dalam aktiviti Edpuzzle sebelum kelas, markah aktiviti Liveworksheet, pemerhatian pensyarah, senarai semak penghasilan peta minda dan soal selidik pembelajaran pelajar. Data-data yang dikumpul dianalisis menggunakan analisis deskriptif melibatkan min dan sisihan piawai bagi melihat penguasaan konsep pelajar, motivasi pelajar dan kemahiran berfikir pelajar. 

Pelaksanaan Tindakan  / Action Plan

Kajian ini merupakan kajian tindakan. Reka bentuk kajian tindakan ini dilaksana berdasarkan model Kemmis dan McTaggart (1988). Kemmis dan Mc Taggart (1988) mengutarakan empat langkah dalam setiap kitaran kajian yang melibatkan merefleksi, merancang, bertindak dan memerhati. Menurut model ini, kajian tindakan bergerak dalam satu kitaran yang berterusan melibatkan empat peringkat seperti dalam Rajah 1. Ia merupakan proses kajian tindakan yang mana sesuatu kajian / masalah yang dikaji memerlukan tindakan susulan. Proses kajian tindakan ini bertitik tolak daripada proses refleksi yang dilakukan oleh pengkaji terlibat. Melalui model Kemmis dan McTaggart ini, tinjauan awal dibuat setelah timbul masalah pembelajaran di dalam bilik darjah. Seterusnya penyelidik mengenal pasti masalah yang menjadi punca kelemahan / masalah pelajar. Setelah itu, perancangan dibuat dan tindakan dijalankan dengan memberi intervensi kepada masalah yang timbul dan melaksanakan perancangan tersebut. Pemerhatian untuk melihat perkembangan yang wujud dan penambahbaikan dibuat untuk menilai kembali serta membuat refleksi untuk melihat adakah intervensi yang dibuat dapat mengatasi kelemahan/masalah yang ada (Kemmis & McTaggart, 1988).

Rajah 2 : Kitar Kajian Tindakan Kemmis dan McTaggart  (1988)

Pelaksanaan kajian tindakan menerusi model Kemmis dan McTaggart (1988) ini dimulai dengan merancang tindakan. Berdasarkan permasalahn yang dihadapi seramai 39 orang pelajar daripada dua kelas telah dipilih untuk mengikuti intervensi. Pelajar-pelajar ini dipilih berdasarkan kriteria dimana mereka menghadapi masalah dalam mempelajari topik Biodiversiti, kekangan itu seterusnya menyebabkan mereka kurang aktif dan bermotivasi semasa proses PdPc dijalankan.


Pelaksanaan aktiviti Flipped Classroom ini melibatkan tiga fasa iaitu aktiviti sebelum kelas, semasa kelas dan selepas kelas. Maklumat serta perincian aktiviti pelajar ditunjukkan dalam Jadual 1.

Jadual 1 : Fasa dan aktiviti Flipped Classroom

	Fasa
	Aktiviti Pelajar
	Pensyarah

	Sebelum kelas
	Menonton video Edpuzzle dan menjawab soalan yang berkaitan 
	Memperkenalkan organisma Phylum terpilih menerusi video Edpuzzle dalam Google Classroom. Mengesan aktiviti dan kesediaan pelajar

	Semasa kelas
	Melaksanakan perbincangan konsep utama menerusi latihan tutorial bersama rakan dan pensyarah melalui Google meet.
Melaksanakan aktiviti liveworksheet secara individu
	Pensyarah membincangkan konsep utama dan membimbing pelajar berdasarkan analisis latihan Edpuzzle yang telah dijalankan. Memberi latihan tutorial 

	Selepas kelas
	Pelajar menyediakan peta pinda bagi merumuskan konsep utama setiap Phylum
	Memantau penghasilan peta minda pelajar



Kajian ini dilaksanakan dengan dua kitaran. Dalam kitaran pertama pensyarah mengemukakan soalan Edpuzzle di pertengahan video manakala pada kitaran kedua soalan dikemukakan akhir video. Perubahan pada latihan liveworsheet juga dilakukan, dimana liveworkheet dalam kitaran kedua disediakan dalam pelbagai bentuk soalan, penyediaan latihan didalam workbook dan pelajar didaftarkan terus didalam liveworksheet. 


3.0  DAPATAN KAJIAN / FINDINGS
 
Pencapaian pelajar dianalisis berdasarkan rekod markah yang dicatatkan dalam Edpuzzle dan Liveworksheet bagi kedua-dua kitaran tindakan. Didapati 100% pelajar menunjukkan penguasaan  pencapaian yang cemerlang melebihi 95% pada akhir setiap dalam setiap kitaran  seperti yang ditunjukkan dalam Rajah 3 dan 4. 



Rajah 3 : Perbandingan Pencapaian Pelajar Kitaran 1




Rajah 4 : Perbandingan Pencapaian Pelajar Kitaran 2

Jadual 2 menunjukkan pencapaian pelajar menerusi dua kitaran pelaksaan tindakan ini menunjukkan min pencapaian yang lebih tinggi dalam kitaran kedua bagi aktiviti Edpuzzle. Ini membuktikan tindakan penambahbaikan yang dilakukan terhadap aktiviti video Edpuzzle adalah berkesan. Kitaran pelaksanaan kedua juga menunjukkan min pencapaian pelajar dalam Liveworksheet iaitu selepas perbincangan di dalam kelas menunjukkan penguasaan pelajar yang tinggi iaitu 97.4%.
 
Jadual 2: Perbandingan Min dan Sisihan Piawai Pencapaian Pelajar
	Kitaran
	Edpuzzle
	Liveworksheet
	Perbezaan min

	
	Min
	Sisihan Piawai
	Min
	Sisihan Piawai
	

	Kitaran 1
	76.8
	11.5
	95.7
	5.8
	18.9

	Kitaran 2
	79.7
	10.7
	97.4
	4.5
	18.0



	
	
	
	


Melalui pemerhatian pensyarah, pelajar lerlibat secara aktif dalam perbincangan soalan-soalan tutorial. Pelajar mampu memberi respons secara positif terhadap soalan-soalan aras kognitif mengaplikasi dan menganalisa yang diberikan semasa kelas. Peta minda yang dihasilkan oleh pelajar juga dianalisis dan dapatan menunjukkan 100% pelajar berjaya menghasilkan peta minda mampu menggabungkan konsep dengan betul. Analisis daripada soal selidik pembelajaran Jadual 3 pula menunjukkan bahawa 100% pelajar bersetuju penggunaan aktiviti Flipped classroom menerusi penggunaan Edpuzzle dan Liveworksheet ini memudahkan kefahaman, sesuai, meningkatkan pengetahuan serta motivasi dan menarik. Walau bagaimanapun daripada aspek mesra pengguna terdapat pelajar yang tidak bersetuju disebabkan faktor capaian internet.


Jadual 3: Maklumbalas Soal Selidik Pembelajaran Pelajar
	 Aspek
	Edpuzzle
	Liveworksheet

	Memudahkan kefahaman
	100
	100

	Senang mengingat
	97.4
	100

	Mesra pengguna
	94.9
	97.4

	Ssesuai
	100
	100

	Meningkatkan pengetahuan
	100
	100

	Meningkatkan motivasi 
	100
	100

	Menarik
	100
	100



Berikut adalah petikan respons terbuka pendapat pelajar dalam pelaksanaan aktiviti interaktif Flipped Classroom
	Bila buat mind map, tengok video Edpuzzle dan jawab soalan dari video tu membuatkan saya lagi paham, lagi mudah ingat dan x membosankan. Sebab bagi saya bila tngk video berkaitan biodiversiti nih sngt menarik. Liveworksheet juga sngt membantu dalam pembelajaran saya.

	Sangat menarik dan mudah difaham.

	Saya harap madam share madam punya mind map 💖🥺

	Edpuzzle sangat menarik digunakan sebagai platform pembelajaran pada masa kini. Ia boleh dilihatvberulang kali jika tidak faham. 

	Pendekatan yang amat menarik 

	Sangat menarik

	Saya suka melakukan tugasan di Edpuzzle dan liveworksheet

	sangat efektif dan menarik kerana pembelajaran biology perlu untuk memaparkan video yang menarik supaya lebih mudah untuk difahami

	Sangat menarik untuk pembelajaran

	Penggunaan video edpuzzle, lembaran kerja interaktif (liveworksheet) ini sangat menarik dan mudah untuk difahami

	Pada pendapat saya pengunaan video edpuzzle sangat berguna tetapi tidak berkesan jikalau capain internet tidak kuat dan lembaran kerja interactive adalah sama seperti video edpuzzle manakala penghasilan peta minda sangat berguna bagi pelajar untuk memahami secara effective tentang biodiversity

	Ssngat bermanfaat



Respons terbuka pelajar juga menunjukkan kesepadanan dengan maklumbalas soal selidik dimana lebih 90% peratus pelajar memberikan respons yang amat positif dan masalah pelaksanaan hanyalah disebabkan oleh capaian internet yang perlahan. 


4.0  PERBINCANGAN / DISCUSSIONS 

Sebelum kelas pelajar didedahkan dengan video berkenaan topik yang diajar. Langkah ini adalah bagi memberi pengalaman kepada pelajar untuk mengenal organisma-oranisma daripada Phylum Porifera serta Cnidaria dalam kitaran 1. Phylum ini merupakan organisma yang mempunyai habitat di dasar lautan dan agak asing kepada pelajar. Justeru itu, menyediakan video untuk ditonton oleh pelajar, memberi ruang kepada pelajar meneroka dan mengenalinya organisma dalam Phylum tersebut. Bagi memastikan pelajar menonton video tersebut, video itu diintergrasi dengan aplikasi Edpuzzle dan Google classroom. Pensyarah berpeluang memonitor aktviti pelajar menersi aplikasi Edpuzzle mahupun Google classroom. Tindakan ini diambil agar pelajar telah bersedia dengan asas Phylum berkenaan sebelum kelas bersemuka dijalankan. Pelaksanaan Epuzzle dalam kitaran 1 dan kitaran 2 dibezakan dimana soalan-soalan Edpuzzle dalam kitaran pertama diletakkan pada 10 masa yang berbeza sepanjang video tersebut, manakala di dalam kitaran ke 2 soalan-soalan hanya dikemukakan diakhir video. Didapati kitaran 1, perletakan soalan dipertengahan video mengganggu tumpuan, kurang mampu menarik minat pelajar dan pelajar sukar mengekstrak konsep. Oleh itu dalam kitaran ke 2 soalan-soalan diletakkan dibahagian akhir video. Ini berkesan dalam penguasaan konsep sebelum memulakan sesi bersemuka.

Semasa kelas dijalankan, respons dan markah pelajar menerusi aktiviti Edpuzzle memandu pensyarah dalam melaksanakan perbincangan dalam sesi bersemuka. Perbincangan banyak tertumpu kepada konsep yang kurang dikuasai pelajar seperti pengelasan, ciri-ciri unik Phylum dan juga aspek evolusi. Dengan pendedahan kepada konsep awal sebelum sesi bersemuka, pelajar melibatkan diri secara aktif semasa perbincangan soalan-soalan tutorial. Pemerhatian pensyarah ini juga disokong oleh dapatan soal selidik pembelajaran. Pencapaian pelajar yang memberangsangkan dalam pelaksanaan Liveworksheet menggambarkan secara jelas penguasaan konsep pelajar dengan min 95.7% dalam kitaran 1 dan 97.4% dalam kitaran 2. Penggunaan bahagian Liveworksheet kitaran 2 iaitu workbook memudahkan pelajar menjalankan aktiviti secara bersiri yang meliputi Phylum yang berbeza. Daripada aspek pensyarah pula ianya memudahkan proses pengesanan markah pelajar. Hal ini akan membolehkan pensyarah memberi respons yang berseuaian bagi aktiviti pemulihan dan pengukuhan konsep.

Sesi aktiviti Flipped Classroom selepas kelas, melibatkan pelajar mencipta dan merekabentuk peta minda didapati tiada perbezaan diantara dapatan kitaran 1 dan 2 kerana 100% telah memahami konsep yang diperlukan semasa sesi perbincangan. Ini menunjukkan aktiviti bersekemuka telah dijalankan secara berkesan sehingga pelajar mampu menggunakan kemahiran berfikir aras tnggi yang melibatkan penganalisaan, penilaian dan mencipta dalam melaksanakan tugasan.
 
Pelaksanaan aktiviti Flipped Classroom ini memberi peluang setiap pelajar mengikuti aktiviti bersemuka dengan berkesan, seperti saranan Bergmann & Sams (2012), meningkatkan penguasaan dan motivasi serta dilancarkan dengan penggunaan teknologi (Reidsema, Kavanagh, Hadgraft & Smith, 2017). Pengintegrasian teknologi juga membawa lapangan dekat kepada pelajar dan dengan itu membolehkan semua pelajar memahami konsep penting mengikut fasa tersendiri (Arnold-Garza, 2014). 

Kekuatan pelaksanaan aktiviti interaktif Flipped Classroom ini dilihat melalui keberkesanannya mendorong pelajar untuk membuat persediaan sebelum sesi bersekemuka, membawa lapangan dekat kepada pelajar dan membolehkan pelajar menonton serta meneroka setiap Phylum. Ianya juga memberikan kelebihan kepada pensyarah bagi menyediakan aktiviti kognitif aras tinggi seperti mengaplikasi dan menganalisis sewaktu sesi bersekemuka seterusnya merangsang penglibatan aktif pelajar. Walau bagaimanapun dalam melaksanakan aktiviti ini persediaannya memakan masa yang agak panjang dan memerlukan persediaan yang teliti. Tanpa persediaan yang teliti, aktiviti Flipped Classroom akan meningkatkan tahap kerisauan pelajar. (Arnold-Garza, 2014). Justeru itu dalam pelaksanaan Flipped Classroom  pelbagai aspek harus diambilkira terutama aspek kesediaan pelajar dan pendidik agar ianya dapat dilaksanakan secara berkesan.


5.0  REFLEKSI / REFLECTIONS

Menerusi pelaksanaan aktiviti interaktif Flipped Classroom bagi topik Biodiversiti yang dilaksanakan dengan persediaan rapi, ianya mencapai objektif yang telah ditetapkan oleh pengkaji. Aktiviti interaktif Flipped Classroom didapati mampu meningkatkan penguasaan konsep pelajar, meningkatkan motivasi dalam diri pelajar. Aktiviti yang tersusun memberi ruang kepada pelajar dan pengkaji mengesan kelemahan dan melakukan tindakan pemulihan dan pengukuhan kefahaman seterusnya membolehkan pelajar mengaplikasi kemahiran berfkir aras tinggi dengan merekacipta peta minda bagi menghubungkait konsep-konsep penting yang perlu dikuasai. 

Cadangan/Penambahbaikan  / Suggestions

Penggunaan aktiviti interaktif Flipped Classroom ini diutarakan oleh pengkaji sebagai satu kaedah yang boleh dilaksanakakan oleh pendidik dalam PdPc berkesan bagi topik Biodiversiti. Walau bagaimanapun, keberkesanan intervensi ini boleh ditingkatkan lagi dengan menggabungkan elemen interktif atas talian yang lain seperti Quiziz, Jamboard dan sebagainya. Gabungan in boleh dilaksanakan dalam kajian seterusnya melibatkan topik-topik yang berlainan. 

Perbandingan Markah Edpuzzle dan Liveworksheet Kitaran 1

Perbandingan  markah pelajar Edpuzzle dan Liveworksheet Kitaran 2

Edpuzzle Kitaran 2 	80	80	70	70	100	70	70	80	80	70	80	80	70	90	60	90	90	80	80	100	80	100	80	100	70	70	80	80	70	80	70	80	90	70	90	70	60	80	100	Liveworksheet Kitaran 2	93	87	80	100	100	93	93	100	100	100	100	100	100	100	100	100	100	100	100	100	100	100	100	100	93	100	93	93	93	100	100	100	100	100	100	93	93	93	100	Pelajar


% pencapaian pelajar




